
 موراد كـاوە:

كۆمەڵگای 
كوردی 

نە گە یشتۆتە ئە و 
ئاستە ی بە تە واوی 

هونەر پارێز 
بێ و بە رنامە ی 
هونەری هە بێ

 جێهێشتن وڵات و 
رووكردنە هەندەران كارێكی 
قورسە بۆ هەر مرۆڤێك، بە 
هەزاران رۆڵەی كوردستان ئەم 
رێیە سەختەیان هەڵبژاردووە 
لەوانەش هونەرمەندان كە 
رەنگە هەندەران و غەریبی 
بۆ ئەوان قورستر بێت، 
هونەرمەند موراد كاوە خەڵكی 
شاری نەغەدەی رۆژهەڵاتی 
كوردستانە و چەندین ساڵە 
لە وڵاتی سوید نیشتەجێیە، 
سەرەتا وەك ژەنیارێك هاتە 
نێو بواری هونەرەوە دواتر 
لەبەر ئەوەی بەهرەی گۆرانی 
گوتنی هەبوو و خاوەن 
دەنگێكی خۆش و ناسكە 
دەستی بە گۆرانی گوتن 
كرد، چەندین بەرهەمی 
گۆرانی بڵاوكردۆتەوە و 
جگە لە گۆرانی وەك موزیك 
ژەنێكیش بەشداریی لە چەند 
بەرهەمێكی دیكەی هونەریدا 
كردووە، دوای ماوەیەك لە 
دابڕان ئێستا بە بەرهەمێكی 
نوێ گەڕاوەتەوە كە چەندین 
گۆرانی نوێ و فۆلكلۆریش 
لە خۆدەگرێت بە شێوازێكی 
نوێ، بەڵام ئەم بەرهەمە 
تاكو ئێستا لە كوردستان 
وەكو پێویست بڵاونەكراوەتەوە.  
ئێستاش سەرەڕای ئەوەی لە 
گۆرانی گوتن بەردەوامە لە 
هەمان كاتدا جگە لە سەرقاڵ 
بوونی بە خوێندن،بەڕێوەبەری 
ماڵپەری كوردلاندە كە 
ماڵپەرێكی هەمەرەنگی 

گشتییە.

* بەرهەمی فرمێس������كی گە ش لە چە ند گۆرانی پێك هاتووە و 
گۆرانیە كان چین؟

ئ������ە و بەرهەمە لە 10 گۆرانی پێكهاتووە. ناوی گۆرانیە كان بە م 
شێوە ی خوارە وە یە:

تاس������ە ی نیشتمان، فرمێس������كی گە ش، دە ی وە رە وە رە، عە شقی 
ش������یاو، سە ربە ستی، ڕاز و نیاز، وە نە وشە، تۆ جوانی، تۆ چاوبازی، 

یارە كە م چاوی شینە.
* ئاواز و تێكستی كێن؟

 لە و 10 گۆرانییە، 4 دانە یان ئاوازی خۆمە )تاسە ی نیشتمان، 
فرمێس������كی گە ش، وە نە وشە و تۆ چاوبازی(، گۆرانی "تۆ جوانی" 
ئ������اوازی هونەرمە ند كاك بێه������زاد خدرە، "یارە كە م چاوی ش������ینە" 
ئاوازی هونەرمە ند كاك قادر س������ە یاحییە. ئاوازی "سە ربە ستی" لە 
باوك������م وە رگرتوە و ئ������اوازی 3 گۆرانییە كانی تر لە مێلۆدی وڵاتە 

دراوسییە كانم وە رگرتووە.
نوسینی تێكستی گۆرانییە كانیش بە و شێوە ن: تاسە ی نیشتمان، 
دە ی وە رە وە رە، سە ربە س������تی، تۆ چاوبازی هۆنراوە ی باوكم سە عید 
كاوە"یە. فرمێسكی گە ش هۆنراوە ی "مامۆستا هێمن"ە. هۆنراوە ی 
وە نە وشە و تۆ جوانی هی كاك حە سیب قە رە داغی یە، عە شقی شیاو 
كاك سیروان كاروانی نوسیوێتی، یارە كە م چاوە شینە هۆنراوە ی كاك 

قادر سە یاحییە و تێكستی ڕاز و نیاز هی خۆمە.
* جیاوازی چییە لە گە ڵ بەرهەمە كانی تر؟

جیاوازی هە رە بە رچاوی ئ������ە و بەرهەمە لە گە ڵ بەرهەمە كانی 
ترم ئە وە یە كە موزیك، تێكست و گۆرانییە كانی "فرمێسكی گە ش" 
نوێن، یانی تا ئێس������تا نە گوتراون، تە نیا یە ك گۆرانی كۆنە، ئە وێش 
"یارە كە م چاوی ش������ینە"، كە ئاواز و هۆنراوە ی هونەرمە ند كاك قادر 

سە یاحییە.
* بۆچ������ی دە ركە وتنت وە ك پێویس������ت نیی������ە و بەرهەمی زۆرت 

نییە؟
بە شی زۆربە ی كاتی من تا ئێستا یا بە خوێندن یا بە كار كردن 
گیراوە، بۆیە كاتێكی زۆرم نە بووە تا ڕۆژانە بە پێی پێویست كاتی 

زۆر تە رخ������ان بكە م بۆ موزیك. من لە ڕاس������تیش  دا زۆر باوە ڕم بە 
كاری زۆر و بۆر نییە، كاری كە م و پوختە م پێ باشترە.

* ئای������ا هونەرمە ند بە زۆری بەرهەم و گۆرانی دە توانێ بوونی 
خۆی بە كۆمە ڵ بسە لمێنێ؟

بە ڕای من جە ماوە ر دە توانی بوونی هونەرمە ند بە بەرهەمە كانی 
هە ڵس������ە نگێنی. چونك������ە زۆری بەرهەم ناتوان������ێ ببێتە بە ڵگە ی 

پە سە ندكراوی بوونی هونەرمە ند.
* بە ڕای تۆ لە كوردس������تان هونەرمە ند چ سە نگێكی هە یە لە 

ناو كۆمە ڵگا و لە لایە ن دە سە ڵاتە وە؟
پێم وایە هونەرمە ند لە ناو كۆمە ڵگادا بە پێی فە رهە نگ و زانیاری 
و سیاسی هە ڵدە سەنگێندرێ. هەروەها لە ڕوانگە ی دە سە ڵاتداریشە وە 
ئە و دە س������ە ڵات و سابیت بوون و دە وڵە تە ی لە میللە تان و وڵاتانی تر 
هە یانە، دە سە ڵاتی كوردی و كۆمەڵگای كوردیش نە گە یشتۆتە ئە و 

جێگایە ی بە تە واوی هونەر پارێز و بە رنامە ی هونەری هە بێ.
* ئێستا و دۆخە ی هونەری كوردی چۆن دە بینی؟

ل������ە ڕوانگە ی من������ە وە، دە س������ە ڵات دە روازە یە ك������ی ئاوە ڵە ی بۆ 
هونەرمە ندان پێك هێناوە. بە ڵام لێرە دا هونەرمە ند و دە سە ڵات پێویستە 

بە رنامە ریزی داهاتووی هونەری بكە ن. 
* ئە گە ر وە ك پێویس������ت نییە، هۆكارەك������ەی هونەرمە ندان، یان 

جە ماوە ر یان دە سە ڵاتە؟
هە ر س������ێ كیان بە نۆبە ی خۆیان لێپرسراون، جە ماوە ر هونەرمە ند 
پێكدێنێ، هونەرمە ندیش پێویس������تە یاس������ای هون������ەری بپارێزێ و 

دە سە ڵاتیش پاڵ پشت و پشتیوانە ی هونەری ڕاستە قینە بێت.
* هونەرمە ندان چییان لە ئە س������تۆدایە بۆ پێشخستنی هونەری 

كوردی؟
لە ڕوانگە ی منە وە پێویس������تە هونەرمە ندان هەوڵ بدە ن هونەری 
كوردی بە رە و پێش بە رن و لە ئاس������تێكی بە رزدا ڕایبگرن. بە ڵام ئە و 
بردنە پێش و مۆدە رنیزە كردنە كە خۆی لە خۆیدا كارێكی باش������ە، 
بە مە رجێك هونەری كوردی ئە و مۆرك و ڕە س������ە نایە تیە ی خۆی لە 

دە ست نە دات.

ژانی گەل 
نوێنەری عێراق بۆ ئۆسكاری 2008 !!!

تا ئێس������تا رێك نەكەوتووە فیلمی سینەمای كوردی )ژانی 
گەل( كە لە دەرهێنانی جەمیل رۆس������تەمییە ببینم، پێمخۆشە 
ل������ە دەرفەتێكدا چاوم بە دیمەنەكانی فیلمەكە بكەوێت، كەچی 
زۆریان دەربارەی فیلمەكە بۆ باس كردووم، بەڵام دوا جار خەیاڵ 

و چاو وئەندێشەی خۆم دوا بڕیار لەسەر فیلمەكە دەدات.
هەڵبەتە من بە ئەندێش������ە فیلمەكەم دیوە بە حوكمی ئەوەی 
لەس������ەردەمی هەرزەكاریمدا نۆڤلەكەم چەند جارێك خوێندۆتەوە 
و س������ەردەمی خۆی رووداوی نێو نۆڤلەكە دیمەن و وێنەیەكی 
تەواوی پێ بەخشیووم، بەڵام هەڵبەت لەنێوان نۆڤلەكە و فیلمەكە 
رەنگە رووخس������ارو دیدگای جیاواز هەبێت، چونكە هیچ كاتێك 
س������ینەمای كۆپی تەواوی دەقی ئەدەبی و داس������تانی رۆمان 

نەبووە.
ئەم فیلمەش لە دەرهێنانی)جەمیل رۆس������تەم(ی هونەرمەندە 
ك������ە زۆریان لەبارەی بۆ باس كردووم، بەڵام بەداخەوە لە نزیكەوە 
ئاش������نای نەبوومە و نایناسم، نایناس������م بە مانای ئەوەی تەواو 
لە هزر و خەیاڵی س������ینەمایی ئەو هونەرمەندە نەگەیشتووم تا 
بتوانم هەر هیچ نەبێت حوكمێكی سەرەتایی لەسەر بەرهەمەكە 
بدەم، ئەوەندەش دەزانم لە سەرەتای نەوەدەكانی سەدەی رابردووەوە 
بەتایبەت������ی لە دوای راپەری������ن هونەرمەند )حەمە عەلی خان( 
نیاز و پڕۆژەیەكی وای بەدەس������تەوە ب������وو )ژانی گەل( بكاتە 
فیلم، بەڵام نازانم بۆ بە ئەنجام نەگەیشت، هەڵبەت ئەو كاتیش 
تەكنیكی وا لەبەر دەس������تدا نەبوو كارێكی هونەری پێ ئەنجام 
بدات، ئێس������تا رەنگە ئەو فیلمە هی )حەمە عەلی خان( بوایە 
یەكسەر بێ بینین راو حوكمی خۆم لەسەری دەدا، چونكە تەواو 

لە هزر و خەیاڵ و هەستی سینەمایی ئەو دەگەییم.
با ئەم پێشەكییە بەس بێت و بێینە سەر ئەسڵی بابەتمان، ئێوارە 

بوو لەبەردەم Tv دانیشتبووم ریكلامی )ژانی گەل(م لە كەناڵی 
كوردس������ات بەیانی كە بەیانی لە هۆڵی رۆشنبیری سلێمانی بۆ 
جەماوەر نمایش بكەن، ئەمەیان ش������تێكی باشە بینەری كورد و 
جەماوەری س������ینەما فیلمی خۆی ببینێ������ت، بەڵام ئەوەی زۆر 
سەرنجی راكێش������ام لە دوایین بڕگەی ریكلامەكە نووسرابوو و 
خوێندرایەوە )فیلمی ژانی گەل نوێنەری عێراق بۆ ئۆس������كاری 
2008 (ە، ئەم بڕگەیە زۆر س������ەرنجی راكێش������ام و وای لێكردم 
یەكس������ەر لە قەڵەم و كاغەز بگەڕێم و دەست بە نووسین بكەم، 
چونكە ئێستا بە دەگمەن س������اڵێ وتارێك نانووسم لەبەر ئەوەی 
حاڵی حازر ئەوەندە عەوداڵی نووس������ین نیم لەكاتێكدا 4 كتێبی 
س������ینەماییم دەستنووس هەڵگرتووە تاقەتم نییە پاكنووسی بكەم 
یاخود هەر بیر لە چاپكردنی بكەمەوە، سەدان جاریش وەعدم بۆ 
گۆڤار و رۆژنامەكان داوە ش������تیان بۆ بنووسم دوایی وەعدەكەم 

راست دەرنەچووە .
ئەو بڕگەیەی)نوێنەری عێراق بۆ ئۆسكاری 2008( ناكرێ 
ریكلامێ������ك بێت بۆ فیلمەك������ە، باوەڕ ناك������ەم، چونكە هەر بە 
خۆڕایی ناكرێ ریكلامی لەم ش������ێوەیە بكرێ������ت و ئەمە گران 
دەكەوێتەوە لەس������ەر ستافی فیلمەكە و لەسەر كەناڵی كوردسات 
و بگرە لەس������ەر كورد و مێژووی هونەری سینەمای كوردیش، 
خۆ پێش������تر چەندین جارم لەس������ەر مەسەلەی كورد و ئۆسكار و 
چوون������ی فیلمی كوردی بۆ ئەكادیمیای ئۆس������كار و پاڵاوتنی 
فیلمە كوردییەكان بۆ ئەم خەڵاتەم نووسیبوو، هەموو جارەكانیش 
)بەداخ������ەوە( رای م������ن زاڵ بووە و س������ەركەوتووە ئەویش لەبەر 
ئەوەی واقیعیانە لەسەر مەسەلەكە دواوم، بەڵام ئەم جارەیان راو 
بۆچوونم پێچەوانەی هەموو جارەكانی ترە، چونكە ئەگەر بێتو 
ئەو بڕگەیە تۆزێك واقیعیانە بێت )وێنەری عێراق بۆ ئۆسكاری 

پشتیوان عەبدوڵڵا

2008( ئەوا مەسەلەكە جۆرێكی دی لە خۆ دەگرێت، بەڵام با 
جارێ موناقەشەی بنەڕەتی بڕگەكە بكەین:

-1 نوێنەری عێراق بۆ؟ مەبەستم بۆ عێراق )خۆ هەر دەشێ 
وابێت( بۆ كوردستانی عێراق نەبێت؟ ئایا فیلمەكە كوردییە یان 

عێراقی؟ سینەمای كوردییە یان عێراق؟
-2 ئای������ا حكومەتی عێراق فیلمەكەی ب������ە نوێنەری خۆی 
داناوە یان كوردستان داوای كردووە عێراق رەوانەی بكات؟ دواتر 

حكومەتی عێراق بەم مەسەلەیە ئاگادارە؟
-3 هەمیش������ە واباوە 3 مانگ بەر لە دابەشكردنی خەڵاتی 
ئۆس������كار هەر وڵاتێك فیلمی خۆی رەوانە دەكات، س������ەەرتای 
مانگی ش������وبات ئەكادیمیای ئۆسكار ناوی فیلمە پاڵێوراوەكان 
دەستنیشان دەكات، س������ەرەتای بەهاریش واتە لە مانگی ئادار 
خەڵاتەكە ئاش������كرا دەكرێت باش������ترین فیلم و باشترین فیلمی 
بیانی )كە بڕگەی ئێمەیە(، بەڵام رەنگە بڕگەی ریكلامەكە 
لە س������اتەوەختی ناردنی فیلمەكان زووتر بێت مەگەر ش������تێك 
هەیە پێشتر بڕیار درابێت ئەو فیلمە كوردییە بكرێتە نوێنەری 

عێراق بۆ ئۆسكاری 2008 خۆ ئەو شتەش هەیە.
گرنگ لێرەدا ئەوەیە ئەگەر ئەو هەموو گریمانانە راس������ت 
بن و س������ەركەون ئەوا گریمانی س������ەدا حەفتا هەیە ئەو جارە 
شانسی كورد و س������ینەمای كورد)لە چوارچێوەی سینەمای 
عێراق( هەڵبس������تێ و فیلمەكە بۆ ئۆسكار بپاڵێورێت، لێرەدا 
ش������تێك هەیە لە بیرم كرد دەزانن بۆچی بڕگەی ریكلامەكە 
سەرنجی راكێشام و تۆزێك لە راستییەوە نزیك بوو كە نەیگوت 
)پاڵێوراوی عێراق بۆ ئۆس������كاری 2008( چونكە جیاوازی 
زۆر هەیە لەنێ������وان نوێنەر و پاڵێوراو، نوێنەر دەنێردرێت دواتر 
رەنگە پیاڵێورێت، ئەم ریكلامە پێچەوانەی ریكلامی ساڵانی 
پێش������ووە كە دەگوترا فڵانە فیلمی س������ینەمایی كوردی بۆ 
خەڵاتی ئۆس������كاری فڵانە ساڵ پاڵێوراوە، خۆ ئەگەر )ژانی 
گەل( بۆ ئۆسكار بپاڵێورێت )ئیحتیمالیش( زۆرە، بەس ئەگەر 
عێراق رەوانەی بكات و بیكاتە نوێنەری خۆی، بەم ش������ێوەیە 
ئیحتیمالی زۆرە فیلمەكە خەڵاتی ئۆسكاری باشترین فیلمی 

بیانی ساڵی 2008 وەربگرێت ئەویش لەبەر زۆر هۆ:
-1 لەبەر ئەوەی نوێنەری عێراقی فیدراڵە كە ئەزموونێكی 

نوێی پاش ئازاد كردنە لە لایەن ئەمریكاوە .
-2 گرنگتر لەوە فیلمێكی كوردییە كە كوردس������تان دۆست 
و هاوپەیمان������ی ئەمریكا بووە لە ئازاد كردنی عێراق و هێنانە 

كایەوەی ئەزموونی نوێ و سیستەمی دیموكراسی.
-3 لە هەموویش������ی گرنگتر فیلمەكە سیاس������ییە و باس 
لە خەباتی گەلی كوردس������تان و عێراق دەكات دژی رژێمی 
دیكتاتۆری پێش������وو )كە ئەمە خاڵێك������ە هەم عێراقی و هەم 

كوردستان و هەم ئەمریكاش لەسەری تەبان(.
-4 لەبەر ئەوەی فیلمەكە سیاس������ییە و لەسەر كوردستان و 
عێراقە بازاڕی باش پەیدا دەكات و ئەوانیش ریكلام بۆ بازاڕ 

و سیاسەت دەكەن.
ئەمانە و چەندان ش������تی تر چەندی������ن راو بۆچوونێكن كە 
دەكرێت لەس������ەر بڕگ������ەی )نوێنەری عێراق بۆ ئۆس������كاری 
2008( بوروژێنرێن، بەڵام وادیارە بۆ من بەس������ە ئەوەندە قسە 
بكەم و لاپەڕەی هەفتەنامەش پتر لەوە هەڵناگرێ بۆیە قسە 
و راو س������ەرنج بۆ كەس������انی دوای خۆم بەتایبەتیش ستافی 
فیلمەك������ە و ئەوانەی لە لە باس������ەكە و ریكلامەكەوە نزیكن 

بەجێ دەهێڵم.

ئیلاف- سەرچاوەیەك لە وەزارەتی دەرەوەی عێراق رایگەیاند كە 
پاسپۆرتێكی دیبلۆماسی دەبەخشرێتە شەزا حەسون دوای ئەوەی 
توانیی نازناوی س������تار ئەكادیمی بەدەس������ت بهێنێت، سەرچاوەكە 
ئەوەش������ی راگەیاند كە هوش������یار زێباری وەزیری دەرەوەی عێراق 
فەرمانێكی وەزاری دەركردووە بە بەخشینی ئەم پاسپۆرتە بە شەزا 
كە ل������ە بەغدا دەردەچێت بێ ئەوەی بێت بۆ وەرگرتنی لە بەغدا، 
و رۆژی چوارش������ەممەی رابردوو پاسپۆرتەكە دەرچووە و بۆ شەزا 
دەنێردرێت لە رێگای یەكێك لە باڵیۆزخانەكانی عێراق لە دەرەوە.

ئەم بڕیارە لە كاتێكدایە كە زۆربەی یاریزانەكانی هەڵبژاردەی 
عێراق پاڵەوانی جامی نەتەوەكانی ئاس������یا تا ئێس������تا پاس������پۆرتە 
دیبلۆماس������ییەكانی خۆی������ان وەرنەگرتووە كە وەك پاداش������تێك بۆ 
بەدەستهێنانی جامەكە پێیان بەخشرابوو، چونكە وەزارەتی دەرەوەی 
عێراق مەرجی ئەوەی دانابوو كە پێویس������تە هەر یاریزانێك خۆی 

بێت بۆ وەرگرتنی لە بەغدا.
شایەنی گوتنە شەزا حەس������ونی تەمەن 26 ساڵ لە باوكێكی 
عێراقی و دایكێكی مەغریبییە توانیی لە مانگی نیسانی رابردوو 

پلەی یەكەم بەدەست بهێنێت لە پێشبڕكێی ستار ئەكادیمی.

خانمە ئەكتەری س������ینەمایی باش������ووری ئەفریقیا و هەڵگری 
خەڵاتی ئۆس������كار چارلز تیرۆن رایگەیاند كە زۆر ش������انازی بە 
رەچەڵەكی ئەفریقیی خۆیەوە دەكات و زۆریش سوپاس������ی خەڵكی 
وڵاتەكەی دەكات بۆ ئەو پش������تگیرییە بەردەوامەی ئێس������تا و لە 
س������ەرەتاوە لێیان كردم، هەروەها هەست بە خۆشییەكی زۆر دەكات 
كاتێ������ك هاووڵاتیانی ئەفریقی ئیمێلم ب������ۆ دەنێرن بۆیە بە هەموو 
شێوەیەك هەوڵ دەدەم یارمەتی وڵاتەكەم بدەم و زەردەخەنە بخەمە 
سەر لێوی هاونیشتیمانی خۆم ئەوانەی بەدەست هەژاری و نەدارییە 
دەناڵێنن، تیرۆن ئەوەشی راگەیاند كە ئێستا خەریكی ئەنجامدانی 
پڕۆژەیەكی گەشەپێدانی وڵاتەكەیەتی بە سەرپەرشتی رێكخراوی 
نەت������ەوە یەكگرتووەكان كە سەرتاس������ەری كیش������وەری ئەفریقیاش 
دەگرێتەوە، هەروەها هەر كاتێك دەرفەتی هەبووبێت ئەوا سەردانی 
وڵاتەك������ەی دەكات هەرچەن������دە لەبەر س������ەرقاڵ بوونی بە كاری 
هونەری ئەو دەرفەتەی زۆر نییە، ش������ایەنی باسە بە پێی راپرسی 
یەكێك لە گۆڤارە بەناوبانگەكان چارلز تیرۆن توانیی ببێتە خاوەنی 

نازناوی سەرنجڕاكێشترین ئەكتەری ئافرەت.

شەزا دەبێتە خاوەن پاسپۆرتی دیبلۆماسی

چارلز تیرۆن : من ئەفریقاییم

و خەڵاتی باش������ترین میوزیكی بەدەستهێنا، هەروەها دەنگۆی ئەوە 
هەی������ە كە پاڵێوراوە بۆ نوێنەرایەتی كردنی عێراق لە فیس������تیڤاڵی 
ئۆسكار بۆ ئەم ساڵ كە ئەمەش خەونی هەموو كوردێكە، وەزارەتی 
رۆش������نبیری لە هەوڵێكی نوێیدا بەرهەمهێنانی ژمارەیەك فیلمی 
لە ئەستۆ گرت بە شێواز و سیستەمێكی نوێی جیاواز لە ساڵانی 
رابردوو بە شێوەی گرێبەست لەگەڵ دەرهێنەر و ستافی فیلمەكە، 
هەر لە ساڵی رابردوودا كۆمپانیای ئەڤینی فیلم یەكەم فیستیڤاڵی 
كورتە فیلمی عێراقی فیدراڵی لە شاری هەولێر بە بەشداری 70 
فیلمی كوردی و عێراقی س������از كرد، بەڵام ئەوەی مایەی سەرنج 
و تێبینییە س������ینەمای كوردی هەر لە قاڵبی چەند ساڵەی خۆی 
دەرنەچوو هۆڵەكانی س������ینەما لە كوردس������تان هەر چۆڵ و وێران 
بوون و چەند دیمەنێكی تێدا نمایش دەكرێت كە دوورە لە رەوش������ت 
و دابونەریتی كۆمەڵگای كوردەواری، س������ەرەڕای ئەوەی وەزارەتی 
رۆش������نبیری بڕیاری دامەزراندنی چەند هۆڵێكی س������ینەمایی لە 
ش������ارەكانی كوردس������تان دابوو، بەڵام هێش������تا هەوادارانی سینەما 
چاوەڕوانی بە ئەنجام گەیاندنی ئەم پڕۆژانەن كە زۆر پێویستن بۆ 

ئەمڕۆی سینەمای كوردی.
ئەمریكا رووبەرووبوونەوە لەگەڵ ئێران و ئاشتكردنەوەی عەرەب 

لە سینەما
یەكێ������ك ل������ەو فیلمانەی ئەم س������اڵ لە سەرتاس������ەری جیهان 

مش������تومڕێكی زۆری نای������ەوە و بووە هۆی 
ك������ە سیاس������ەتمەداران  ئەوەی 

لێی بە دەنگ بێن و بە ئاش������كرا باس������ی بكەن فیلمی )300( بوو 
كە باس لە جەنگێكی نێوان لەش������كری ئێران������ی و رۆمانی دەكات 
ل������ەم فیلمەدا 300 جەنگاوەری رۆمانی س������وپایەكی چەند س������ەد 
هەزار كەس������ی ئێرانییەكان دەبەزێن������ن، ئەم فیلمە بووە هۆی ئەوەی 
مەحمود ئەحمەدی نەژادی س������ەرۆكی ئێران بە ئاشكرا لە وتارێكدا 
رابگەیەنێ������ت كە بەرهەمهێنانی ئەم فیلمە پلانێكی ئەمریكی نوێیە 
دژی ئێران و گوتی:ئەمریكا لە سیاس������ەتدا سەرنەكەوت و دەیەوێ 
لە رێگای ئەم جۆرە فیلمان������ەوە دژایەتیمان بكات و دڵنیاین تێیدا 

سەركەوتوو نابێت.
فیلمی )شانشین( ئەویش یەكێك بوو لەو فیلمانەی كە ئەم ساڵ 
دەنگ و س������ەدایەكی زۆری هەبوو لە وڵاتانی عەرەبی، چونكە بۆ 
یەكەم جارە هۆڵیۆد عەرەب بە شێوەیەكی ئیجابی دەردەخات ئەویش 
بریتیی������ە لە هاوكاری و هەماهەنگیی������ان لەگەڵ ئەمریكییەكان لە 
لێكۆڵینەوە لە رووداوێكی تیرۆریس������تی كە چەند ئەمریكییەكی لە 
سعودیا كردبووە ئامانج و زۆر لە لایەنگرانی ئەمریكا رایانگەیاند كە 
ئەمە یەكەم جارە هۆڵیۆد بە ئینسافەو باس لە عەرەب و كۆمەڵگای 
ئیس������لامی و هەڵوێس������تیان بەرامبەر بە دیاردەی تی������رۆر دەكات، 

لە  چەند وڵاتێك وەك كوێت هەرچەن������دە 
بە  بەحرێن رێگا  و 
نمایش������كردنی 
بە  ن������ەدرا 
ن������ووی  بیا

لە ساڵی 2007 دا وەك زۆربەی ساڵانی پێشووتر چەندین فیلمی 
كوردی نوێ بەرهەمهاتن و هەندێكیان كە لەو س������اڵەدا نمایش كران 
و چەندین خەڵاتیان بەدەس������تهێنا لە س������ەر ئاس������تی جیهانی و لە 
فیلمە سەركەوتووەكانی بوون، گرنگترین ئەو فیلمانە )پەڕینەوە لە 
غوباری( ی شەوكەت ئەمین كوركی و )نیوە مانگ( ی بەهمەنی 
قوبادی و )ژانی گەل(ی جەمیل رۆستەمی و )دوای تێكچوون(ی 
هونەر س������ەلیم بوون، فیلمەكەی ش������ەوكەت ئەمی������ن كە بەرهەمی 
بەڕێوەبەرایەتی سینەمای وەزارەتی رۆشنبیری حكومەتی هەرێمی 
كوردس������تانە، یەكێك بوو لە فیلمە درەوشاوەكانی ساڵ و توانیی لە 
چەندین فیستیڤاڵی جیهانی و ئیقلیمی نزیكەی 10 خەڵات بەدەست 
بهێنێت لە بوارە جیاجیاكانی تایبەت بە سینەما لە فیستیڤاڵەكانی 
سەنگافورا و میسر و هیند و رۆتردام و تالین لە ئیستۆنیا و لەندەن، 
بە شایەدی سەرپەرشتیارانی فیستیڤاڵەكان یەكێك بوو لە فیلمە هەرە 
پێش������كەوتووەكان لە هەموو روویەكەوە، بە هەمان شێوە فیلمی )نیوە 
مانگ(ی بەهمەنی قوبادیش لە چەندین فیس������تیڤاڵدا بەش������داری 
كرد و س������ەركەوتن و خەڵاتی بەرچاوی بەدەس������تهێنا و، بۆ ساڵی 
2008ی������ش بەهمەن خۆی ئامادە دەكات بۆ دەرهێنانی چەند كورتە 
فیلمێكی دیكە، فیلمی )ژانی گەل(ی جەمیل رۆستەمی ئەویش 
یەكێك بوو لەو فیلمانەی كە ئەم س������اڵ لە فیلمە سەركەوتووەكانی 

ل������ە كورد بوو كە دەنگ و س������ەدایەكی زۆری هەبوو 
هەموو ئاس������تەكاندا و لە فیس������تیڤاڵی ئیتاڵیای 
س������ینەمایی خەڵاتی پلاكی كلۆپی بەدەستهێنا و 
لە جەژنی ماڵی س������ینەمای ئێران بەشداری كرد 

ــە ساڵی 2007سینەما لـــــ
پەڕینەوە لە غوبار و نیوە مانگ و ژانـــ
فیلمە ئەوروپییەكان لە پێشــــ

ـــی گەل گرنگترین فیلمی كوردی بوون
ـــەوەی فیلمە ئەمریكییەكانەوە هاتن

ئا/ خەلیل بلەیی
xelil2001@yahoo.com



ژمارە )666( 2008/1/7

61
هــونــەری

ئەوەی بە شێوەیەكی ناراستەوخۆ دژایەتی عەرەب دەكات و بە بێ 
توانا نیش������انیان دەدات، لایەنێكی دیكەی فیلمەكە ئەوەیە باس لە 
ترسی سیاس������ەتمەدارانی ئەمریكا دەكات لەو راپۆرتانەی كەناڵی 
ئەلجەزیرە لەعێراق ئامادە و پێشكەشی دەكات، تا ئێستا كاریگەریی 
فیلمەكە بەسەر ئەمریكییەكانەوە بە باشی دیارنەكەوتووە هەرچەندە 
فیلمەكە پەیامێكی ئاشكرایە بۆ ئەوان، بەڵام بە شێوەیەكی گشتی 
وەك زۆرب������ەی فیلمەكانی دیكەی ئەمریكییە كە پش������تگیری لە 

سوپای ئەمریكا دەكات لە جەنگی دژە تیرۆر.
سەرنەكەوتنی هۆڵیۆد لە جەنگی عێراق

هۆڵیۆد دوای 10 س������اڵ لە كۆتایی هاتن������ی جەنگی ڤێتنام 
ئینجا رووداوەكانی پەیوەس������ت بوو بە كۆتایی هاتنی جەنگەكە و 
گەڕانەوەی سەربازە ئەمریكییەكان بۆ وڵاتەكەیان بۆیە چیڕۆكی 
زۆربەی فیلمەكان دەربارەی هاتنەوەی س������ەربازەكان و س������ەختی 
جەنگ لە وڵاتێكی دوور، بەڵام لە عێراق تەنیا دوای س������ێ ساڵ 
جەنگەكە خرایە س������ەر شاش������ەی س������ینەما لە چەند فیلمێكدا كە 
س������ەركەوتنێكی بازرگانی ئەوتۆی بەدەست نەهێنا شایەنی باس 
كردن بێت و، جەماوەری س������ینەمای لێ������ی دووركەوتەوە ئەمەش 
لەوانەیە بۆ ئەو كەش������و هەوایە بێ������ت كە دەزگاكانی راگەیاندن بە 
هەموو ش������ێوەكانییەوە دەیگوازنەوە و، لەبەر ئەوەی ئەمریكیەیەكان 
زۆر ح������ەز ب������ە هەواڵەكانی جەنگ ناكەن بۆیە ل������ە فیلمەكانیش 
دووركەوتوونەتەوە، پۆل هینگ������س دەرهێنەری فیلمی ) لە دۆڵی 
ئیلاه������دا( بەم دواییە رایگەیاند ئێس������تا ئەمریكییەكان ئامادە نین 
هاوس������ۆزی خۆیان ب������ۆ عێراقیی������ەكان و رووداوەكانی جەنگ 

و خەڵاتی باش������ترین میوزیكی بەدەستهێنا، هەروەها دەنگۆی ئەوە 
هەی������ە كە پاڵێوراوە بۆ نوێنەرایەتی كردنی عێراق لە فیس������تیڤاڵی 
ئۆسكار بۆ ئەم ساڵ كە ئەمەش خەونی هەموو كوردێكە، وەزارەتی 
رۆش������نبیری لە هەوڵێكی نوێیدا بەرهەمهێنانی ژمارەیەك فیلمی 
لە ئەستۆ گرت بە شێواز و سیستەمێكی نوێی جیاواز لە ساڵانی 
رابردوو بە شێوەی گرێبەست لەگەڵ دەرهێنەر و ستافی فیلمەكە، 
هەر لە ساڵی رابردوودا كۆمپانیای ئەڤینی فیلم یەكەم فیستیڤاڵی 
كورتە فیلمی عێراقی فیدراڵی لە شاری هەولێر بە بەشداری 70 
فیلمی كوردی و عێراقی س������از كرد، بەڵام ئەوەی مایەی سەرنج 
و تێبینییە س������ینەمای كوردی هەر لە قاڵبی چەند ساڵەی خۆی 
دەرنەچوو هۆڵەكانی س������ینەما لە كوردس������تان هەر چۆڵ و وێران 
بوون و چەند دیمەنێكی تێدا نمایش دەكرێت كە دوورە لە رەوش������ت 
و دابونەریتی كۆمەڵگای كوردەواری، س������ەرەڕای ئەوەی وەزارەتی 
رۆش������نبیری بڕیاری دامەزراندنی چەند هۆڵێكی س������ینەمایی لە 
ش������ارەكانی كوردس������تان دابوو، بەڵام هێش������تا هەوادارانی سینەما 
چاوەڕوانی بە ئەنجام گەیاندنی ئەم پڕۆژانەن كە زۆر پێویستن بۆ 

ئەمڕۆی سینەمای كوردی.
ئەمریكا رووبەرووبوونەوە لەگەڵ ئێران و ئاشتكردنەوەی عەرەب 

لە سینەما
یەكێ������ك ل������ەو فیلمانەی ئەم س������اڵ لە سەرتاس������ەری جیهان 

مش������تومڕێكی زۆری نای������ەوە و بووە هۆی 
ك������ە سیاس������ەتمەداران  ئەوەی 

لێی بە دەنگ بێن و بە ئاش������كرا باس������ی بكەن فیلمی )300( بوو 
كە باس لە جەنگێكی نێوان لەش������كری ئێران������ی و رۆمانی دەكات 
ل������ەم فیلمەدا 300 جەنگاوەری رۆمانی س������وپایەكی چەند س������ەد 
هەزار كەس������ی ئێرانییەكان دەبەزێن������ن، ئەم فیلمە بووە هۆی ئەوەی 
مەحمود ئەحمەدی نەژادی س������ەرۆكی ئێران بە ئاشكرا لە وتارێكدا 
رابگەیەنێ������ت كە بەرهەمهێنانی ئەم فیلمە پلانێكی ئەمریكی نوێیە 
دژی ئێران و گوتی:ئەمریكا لە سیاس������ەتدا سەرنەكەوت و دەیەوێ 
لە رێگای ئەم جۆرە فیلمان������ەوە دژایەتیمان بكات و دڵنیاین تێیدا 

سەركەوتوو نابێت.
فیلمی )شانشین( ئەویش یەكێك بوو لەو فیلمانەی كە ئەم ساڵ 
دەنگ و س������ەدایەكی زۆری هەبوو لە وڵاتانی عەرەبی، چونكە بۆ 
یەكەم جارە هۆڵیۆد عەرەب بە شێوەیەكی ئیجابی دەردەخات ئەویش 
بریتیی������ە لە هاوكاری و هەماهەنگیی������ان لەگەڵ ئەمریكییەكان لە 
لێكۆڵینەوە لە رووداوێكی تیرۆریس������تی كە چەند ئەمریكییەكی لە 
سعودیا كردبووە ئامانج و زۆر لە لایەنگرانی ئەمریكا رایانگەیاند كە 
ئەمە یەكەم جارە هۆڵیۆد بە ئینسافەو باس لە عەرەب و كۆمەڵگای 
ئیس������لامی و هەڵوێس������تیان بەرامبەر بە دیاردەی تی������رۆر دەكات، 

لە  چەند وڵاتێك وەك كوێت هەرچەن������دە 
بە  بەحرێن رێگا  و 
نمایش������كردنی 
بە  ن������ەدرا 
ن������ووی  بیا

ــە ساڵی 2007سینەما لـــــ
پەڕینەوە لە غوبار و نیوە مانگ و ژانـــ
فیلمە ئەوروپییەكان لە پێشــــ

ـــی گەل گرنگترین فیلمی كوردی بوون
ـــەوەی فیلمە ئەمریكییەكانەوە هاتن

دەرببڕن بۆیە فیلمەكەی چەند نهێنی و ش������تی شاراوەی تێدایە بۆ 
راكێشانی سەرنجی جەماوەر و گەڕانەوەی سەربازە ئەمریكییەكانی 
لە عێراق و ئەمریكای ناوەڕاستی تێكەڵ كردووە و ناچاربوون باجی 
ئەو سیاس������ەتە بدەنەوە كە دووچ������اری جەنگی كردوون، دەرهێنەری 
بەناوبانگ )برایان دی پالما(ش فیلمێكی دەربارەی جەنگی عێراق 
دەرهێناوە كە باس لە رووداوێكی راس������تەقینە دەكات ئەویش كوشتن 
ودەس������تدرێژی كردنە س������ەر كچێكی عێراقییە لە نزیك بەغدا، بە 
شێوەیەكی گشتی فیلمە ئەمریكییەكان دەربارەی جەنگی عێراق لە 

ئاست تێركردنی ئارەزووی جەماوەری ئەمریكی نەبوون.
فیلم������ە ئەوروپییەكان بە خەرجییەكی زۆر كەم جیهان سەرس������ام 

دەكەن 
بەر لە 8 مانگ فیلمی ئەڵمانی )ژیانی ئەوانی دیكە( بۆ یەكەم 
جار نمایش كرا و ئێستاش لە زۆربەی هۆڵە سینەماییەكانی ئەوروپا 
بەردەوامە، ئەم فیلمە توانیی خەڵاتی زۆربەی ئەو فیس������تیڤاڵانە 
بەدەست بهێنێت كە بەش������داریی تێدا كرد لەوانەش باشترین فیلمی 
بیانی بۆ خەڵاتەكانی ئۆسكاری س������ینەمایی و خەڵاتی باشترین 

فیلمە  ئ������ەم  ئەوروپی،  فیلمی 
لە دەرهێنان������ی فۆریان هینكل 
فۆن������ە و فیلمەكە چیڕۆكێكی 
ل������ە  ب������اس  مرۆڤایەتیی������ە 
راس������تەقینە  هاوڕێیەتییەك������ی 
دەكات  نەك������راو  چ������اوەڕوان  و 
ئاس������ایش  پیاوێكی  نێ������وان  لە 
ئەڵمانی������ای  ش������انۆكارێكی  و 
بەر  كۆمۆنیس������تی  رۆژئاوای 
بەرلین،  دی������واری  رووخانی  لە 
فیلمەكە هەروەها كەسایەتییەكی 
ئەویش  ك������ە  تێدایە  ئافرەت������ی 
ش������انۆكارە و هاوڕێی كوڕەكەیە 
و كاریگەرییەك������ی زۆری ل������ە 
كە  بەتایبەتی  هەیە  فیلمەكەدا 
كۆتایی ئافرەتەكە بە رووداوێكی 
سەرەڕای  ئەمە  دەبێت  دڵتەزین 
ئ������ەوەی لە لای������ەن دەزگاكانی 
موخابەراتەوە لە رووی دەروونی 
ئیس������تیغلال  سێكس������ییەوە  و 
فیلمەكە  كۆتای������ی  دەك������رێ، 
روو  دەخاتە  مێژووی  ئازارێكی 
ئاس������انی دەچێتە  بە  بینەر  كە 
ناخییەوە،هەروەه������ا رووحێك������ی 
تێدایە بۆ دواڕۆژ  گەش������بینی 
دەرخستنی  ئەوەی  س������ەرەڕای 
رژێمی دیكتاتۆری ئەو سەردەمە 
كە بە دژایەتی كردنی هونەر و 
كلت������ور و ئارەزووی بۆ دەس������ت 
بەس������ەرداگرتنی هەموو شتێك، 
ئەوەی زیاتر فیلمكەی دەرخست 
بەرهەمهێنانیەت������ی  بودج������ەی 
لە ش������ەش ملی������ۆن دۆلار  كە 
كەمترە لەكاتێكدا بودجەی هەر 
فیلمێك������ی ئەمریكی خۆی لە 

س������ەد ملیۆن دۆلار دەدات، لە رۆمانیا و فەرەنساش ساڵی 2007 
دوو فیلم بەرهەمهاتن كە كاریگەرییەكی زۆریان هەبوو و توانییان 
چەندین خەڵاتی جیهانی بەدەست بهێنن ئەوانیش فیلمی      )3 
مانگ( ی دەرهێنەری رۆمانی كریس������تیان مۆنگۆی كە باس لە 
دیاردەی لەبار بردنی من������داڵ دەكات لەگەڵ فیلمی)قەرەبوو(ی 
دەرهێنەری فەرەنس������ی ئین مەكوین و فیلم������ی )ژیانی گوڵێك( 
ئەویش فیلمێكی فەرەنس������ی بوو باس لە ژیانی خانمە گۆرانیبێژ 
ئەدیس بیاف دەكات، هەر لە س������اڵی رابردوو دوو س������ینەماكاری 
گەورەی ئەوروپی ماڵاواییان كرد ئەوانیش دەرهێنەری س������ویدی 
ئەنگمار بریگمان و دەرهێنەری ئیتاڵی میكائیل ئەنجیلۆ ئەنتۆنیۆ 
بوون، هەرچۆنێك بێت دەتوانرێ ساڵی 2007 بە ساڵی سەركەوتنی 

سینەمای ئەوروپی بەسەر سینەمای ئەمریكی دادەنرێت.
سكر بنات رووداوێكی دەگمەن لە سینەمای عەرەبی

ه������ەر ل������ە رۆژی نمایش كردن������ی فیلمی )س������كر بنات( كە 
فیلمێكی لوبنانییە چەندین خەڵاتی لە فیس������تیڤاڵ جیاجیاكانی 
جیهان بەدەس������تهێناوە، ئەم فیلمە ك������ە لەدەرهێنانی نادین لەبكییە 
باس لە بەیروت و كەس������ایەتی 
ئاف������رەت دەكات، ئەو رێڕەوەی 
كە لە س������ینەمای لوبنانیدا لە 
رابردوو  س������اڵی  بیست  ماوەی 
زۆربەی  شكاندی،وەك  بوو  باو 
فیلمەكان������ی دیك������ە بێب������ەش 
نەب������وو لە سیاس������ەت، چونكە 
و  فیلمەكە  كەس������ایەتییەكانی 
هەوڵدانی بەردەوامیان بۆ ژیان 
و رزگارب������وون ل������ە بارودۆخی 
س������ەختی ژیانی كۆمەڵایەتی 
و ئابووری بەش������ێكن لەو رەوتە 
فیكرییەی ئێس������تا ل������ە لوبنان 
رەوتە  ل������ە چوارچێ������وەی  باوە 
فیكری و سیاسییە ئاڵۆزەكانی 
ژیانی لوبنانیی������ەكان، لەوانەیە 
هەر ئەم������ەش بووبێتە هۆكاری 
ئ������ەوەی كە چەندی������ن خەڵات 
بەدەس������تبهێنێت و بە یەكێك لە 
هەرە فیلمە س������ەركەوتووەكانی 
س������اڵ دابنرێت لە سەرتاسەری 
واقعە  ب������ە  هەروەها  جیه������ان، 
پیش������ان  چاوەڕوانكراوەك������ەی 
دەدات نەك ئەو واقعەی ئێستا 
هەیە و لە ناخەوە پارچە پارچە 

بووە.
نادی������ن لەبكی كە بە یەكێك 
ب������ە جورئەتەكان  دەرهێنەرە  لە 
ناس������راوە لە كلیپەكانیدا هەمان 
تاقیكردنەوەی  یەكەم  لە  شتی 
لە فیلمی درێژ دووبارە كردەوە، 
نوێی  ش������ێوازێكی  ب������ە  بەڵام 
چاوەڕوان نەكراو چارەسەری بۆ 
گرفتەكانی ژیانی پاڵەوانەكانی 

دیاری كرد.

باشترین فیامی ئەوروپی  
بودجەكەی 6 ملیۆن دۆلار 
بوو، كە چی بودچەی هەر 
فیلمێكی ئەمریكی نزیكەی 

100 ملیون دۆلارە

نادین لەبكی توانیی 
رێرەوی 20 ساڵەی 
سینەمای لوبنانی 

بشكێنی


